ԱՄՓՈՓԱԹԵՐԹ
«ՀԻՄՆԱԴՐԱՄՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈ​ԽՈՒԹ​ՅՈՒՆՆԵՐ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ԿԱՊԱԿՑՈՒԹՅԱՄԲ ՍՏԱՑՎԱԾ ԿԱՐԾԻՔՆԵՐԻ ՎԵՐԱԲԵՐՅԱԼ

	Առաջարկության հեղինակը
	Առաջարկության բովանդակությունը
	Եզրակացությունը
	Կատարված փոփոխությունը

	1․
	ՀՀ ֆինանսների նախարարություն 
/06․09․2019թ․ թիվ 01/3-2/14806-2019  գրություն/
	Դիտողություններ և առաջարկություններ չկան:
	Ընդունվել է ի գիտություն
	

	2․
	ՀՀ արդարադատության նախարարություն

/07.11.2019թ. թիվ 

/27.4/24896-2019 գրություն/
	1.«Հասարակական կազմակերպությունների մասին» Հայաստանի Հանրապետության օրենքում փոփոխություններ կատարելու մասին օրենքի նախագծի 1-ին հոդվածից անհրաժեշտ է հանել Հայաստանի Հանրապետության բառերը՝ հիմք ընդունելով Նորմատիվ իրավական ակտերի մասին օրենքի 18-րդ հոդվածի 3-րդ մասի դրույթները: Նույն դիտողությունը վերաբերում է նաև «Հիմնադրամների մասին» Հայաստանի Հանրապետության օրենքում փոփոխություններ և լրացումներ կատարելու մասին օրենքի նախագծին:  
	Ընդունվել է
	Նախագծում կատարվել է համապատասխան փոփոխություն:

	
	
	2.«Հիմնադրամների մասին» Հայաստանի Հանրապետության օրենքում փոփոխություններ և լրացումներ կատարելու մասին օրենքի նախագծի 1-ին հոդվածի 4-րդ մասում «հիմնադրամը» բառից առաջ անհրաժեշտ է լրացնել «1)» թիվը:
	Ընդունվել է
	Նախագծում կատարվել է համապատասխան փոփոխություն:

	
	
	2.2.Նախագծի 1-ին հոդվածի 6-րդ մասում «կետով» բառն անհրաժեշտ է փոխարինել «մասով» բառով՝ հիմք ընդունելով «Հիմնադրամների մասին» օրենքի 40-րդ հոդվածի դրույթները:
	Ընդունվել է
	Նախագծում կատարվել է համապատասխան փոփոխություն:

	
	
	2.3. Նախագծի 1-ին հոդվածի 6-րդ մասի համաձայն՝ մինչև սույն օրենքով նախատեսված՝ հիմնադրամների կողմից հրապարակվող հաշվետվությունների համար նախատեսված համակարգի շահագործումը, հիմնադրամների կողմից հաշվետվությունները հրապարակվում են Հայաստանի Հանրապետության հրապարակային ծանուցումների պաշտոնական ինտերնետային կայքում (http://www.azdarar.am/):

 Այս առումով որոշակիություն ապահովելու տեսանկյունից առաջարկում ենք հստակեցնել համակարգի շահագործման ժամկետները:
	Ընդունվել է ի գիտություն
	«Նորմատիվ իրավական ակտերի մասին» ՀՀ օրենքի 31-րդ հոդվածի 9-րդ մասի համաձայն՝ եթե կոնկրետ իրավահարաբերությունը կարգավորող նորմատիվ իրավական ակտով սահմանված է ժամկետների հաշվարկման այլ կարգ, ապա տվյալ ակտով կարգավորվող իրավահարաբերությունների ժամանակ կիրառվում է այդ նորմատիվ իրավական ակտով սահմանված ժամկետների հաշվարկման կարգը:

Նույն հոդվածի 10-րդ մասի համաձայն, եթե ժամկետի հաշվարկը պայմանավորված է պետական կամ տեղական ինքնակառավարման մարմինների գործունեությամբ պայմանավորված իրադարձության վրա հասնելու փաստով, ապա այդ մարմինը պարտավոր է իրադարձության վրա հասնելու մասին տեղեկատվությունը հրապարակել իր պաշտոնական ինտերնետային կայքէջում:

Քանի որ համակարգի շահագործումը տեխնիկական բնույթ է կրում, այդ իսկ պատճառով օրենքում դրա շահագործման ժամկետի սահմանումը նպատակահարմար չէ և դրա չսահմանման  արդյունքում հնարավոր կլինի խուսափել հնարավոր խնդիրներից։

Այս կապակցությամբ ՊԵԿ-ի կողմից  պաշտոնական ինտերնետային կայքէջում կհրապարակվի հաշվետվությունների համար նախատեսված համակարգի ահագործման կոնկրետ ժամկետը։


